
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ արդարադատության նախարարություն
06.11.2017թ. թիվ 

01/14/19885-17
	1. Որոշման նախագծի անվանման մեջ անհրաժեշտ է նշել «Ն» տառը` նկատի ունենալով իրավական ակտի նորմատիվ բնույթը: Հիշյալ առաջարկությունը բխում է «Իրավական ակտերի մասին» ՀՀ օրենքի 2-րդ և 38-րդ հոդվածների պահանջներից:

2. Նախագիծն անհրաժեշտ է համաձայնեցնել ՀՀ ֆինանսների նախարարության հետ:


	Ընդունվել է: Նախագիծը խմբագրվել է:
Ընդունվել է: Նախագիծը համաձայնեցվել է ՀՀ ֆինանսների նախարարության հետ:

	ՀՀ ֆինանսների նախարարություն

08.11.2017թ. թիվ 

01/2-3/20284-17
	Առաջարկում ենք «Հայաստանի Հանրապետության պետական բյուջեի նկատմամբ դրամային պարտավորությունների մասով պարտապանին սնանկ ճանաչելու վերաբերյալ դիմում ներկայացնելուց ձեռնպահ մնալու մասին» ՀՀ կառավարության որոշման նախագծով նախատեսվող իրավակարգավորումները սահմանել նույնանման հարաբերություններ կարգավորող ՀՀ կառավարության 2017 թվականի ապրիլի 6-ի թիվ 348-Ն որոշման մեջ լրացումներ կատարելու միջոցով: Հակառակ դեպքում առաջարկում ենք նախագծի 2-րդ մասում «դեպքում» բառից հետո լրացնել «Սնանկության մասին» ՀՀ օրենքի 3-րդ հոդվածով նախատեսված պարտապանին սնանկ ճանաչելու հիմքերի առկայության դեպքում» բառերը:
	Չի ընդունվել: Նախագծով նախատեսվող իրավակարգավորումները նույնանման հարաբերություններ կարգավորող ՀՀ կառավարության 2017 թվականի ապրիլի 6-ի թիվ 348-Ն որոշման մեջ նախատեսելու կապակցությամբ հայտնում ենք, որ ՀՀ կառավարության 2017 թվականի ապրիլի 6-ի թիվ 348-Ն որոշումը վերաբերում է պետական կառավարման մարմինների կողմից՝ Հայաստանի Հանրապետության պետական գույքի մասնավորեցման ծրագրի մասին Հայաստանի Հանրապետության օրենքի ցանկերում ընդգրկված, ինչպես նաև Հայաստանի Հանրապետության կառավարության որոշումների համաձայն լուծարման գործընթացում գտնվող իրավաբանական անձին սնանկ ճանաչելու վերաբերյալ դիմում ներկայացնելուց ձեռնպահ մնալու հետ կապված  կանոնակարգմանը, իսկ Նախագիծը՝ ՀՀ ԿԱ պետական եկամուտների կոմիտեի կողմից՝ դրամային պարտավորությունների մասով պարտապանին սնանկ ճանաչելու վերաբերյալ դիմում ներկայացնելուց ձեռնպահ մնալու հետ կապված կանոնակարգմանը: Միաժամանակ, նախագծի 2-րդ մասում առաջարկվող լրացման («Սնանկության մասին» ՀՀ օրենքի 3-րդ հոդվածով նախատեսված պարտապանին սնանկ ճանաչելու հիմքերի առկայության դեպքում» բառերի) կապակցությամբ հայտնում ենք, որ ձեռնպահ մնալու դիմումները ներկայացնելիս որպես պարտադիր պայման հանդիսանում է անվճարունակության հատկանիշների հիմքերի առկայությունը: 


